
Fundada en 1988, a Asociación Boirense de Empresas (ABE) 
naceu coa vontade dun grupo de empresarios e empresarias 
de unir esforzos para defender intereses comúns e impulsar o 
desenvolvemento económico de Boiro. Máis de tres décadas 
despois, a ABE consolidouse como unha entidade multisectorial 
de referencia, que representa a 212 empresas e exerce un 
papel clave na dinamización económica, social e comercial 
do territorio.

Ao longo da súa traxectoria, a asociación evolucionou de 
maneira constante, anticipándose aos cambios e adaptándose 
ás novas necesidades do tecido empresarial. Esta capacidade 
de adaptación permitiulle ampliar servizos, liderar proxectos 
innovadores e converterse nun axente activo na modernización 
e fortalecemento do ecosistema empresarial local.

Este traballo continuado foi recoñecido en numerosas oca-
sións, tanto a nivel autonómico como estatal, con distincións 
como unha mención e dous accésit nos Premios Nacionais 
de Comercio, a condición de ΋nalista nos Premios Comercio 
Galego, ou o recoñecemento da ABE como primeira entidade 
empresarial de España en acadar ΋tos como o selo de Cultura 
e Mecenado ou a adhesión ao Pacto pola Xeración Dixital.

Na actualidade, a ABE forma parte activa de redes e órganos 
estratéxicos como REDIC, EUSUMO, o Pacto polo Clima da 
Xunta de Galicia, o Pacto pola Xeración Dixital do Goberno 
de España ou o programa Xuventude Mentoring, reforzando 
o seu papel como interlocutor cuali΋cado e como entidade 
comprometida coa innovación, a formación, a sustentabilidade 
e a transformación dixital.

As funcións principais da asociación céntranse na represen-
tación e defensa dos intereses empresariais, na promoción 
do tecido económico local e na prestación de servizos pro-
fesionais ás empresas asociadas, actuando como punto de 
encontro, apoio e impulso para o empresariado de Boiro e 
da súa contorna.

TRAXECTORIA, MISIÓN, VISIÓN E VALORES

Neste contexto, a ABE de΋ne con claridade o seu propósito 
e o camiño a seguir nos vindeiros anos:

Misión

Ofrecer ao tecido empresarial ferramentas, servizos e proxec-
tos que impulsen o crecemento, a competitividade e a mellora 
continua dos seus negocios, apoiando ás persoas empresarias 
de Boiro e da súa contorna no seu desenvolvemento profe-
sional e empresarial.

Visión

Ser unha entidade sempre relevante para as nosas socias e 
socios, acompañándoas/os con solucións útiles, próximas 
e sostibles no tempo. Consolidarnos como un referente do 
tecido empresarial da comarca, exercendo un liderado activo, 
participativo e inclusivo.

Valores

•	 Innovación: promover novas ideas e a adaptación cons-
tante aos cambios económicos, sociais e tecnolóxicos.

•	 Colaboración: sumar esforzos entre empresas, institu-
cións e sociedade para xerar oportunidades compartidas.

•	 Participación e traballo en equipo: construír comu-
nidade desde a implicación, a cooperación e a unión.

•	 Liderado: inspirar, representar e guiar un cambio po-
sitivo, de forma aberta e inclusiva.

•	 Integridade e responsabilidade: actuar con transpa-
rencia, rigor e compromiso coa nosa base social.

•	 Impacto social: contribuír activamente ao desenvolve-
mento económico, social e sostible da nosa contorna.

BALANCE DO ANO E MIRADA AO FUTURO

Daniel García
PRESIDENTE

O ano que deixamos atrás foi intenso para a Asociación Boirense de 
Empresas. Un ano de moito traballo compartido, de aprendizaxes e, 
sobre todo, de resultados que nos animan a seguir polo mesmo camiño.

Durante 2025 vivimos momentos que quedarán na memoria da en-
tidade. O peche da campaña “Boiro, Compras con Corazón”, coa 
participación de máis de 4.000 persoas, foi unha mostra clara de 
que cando o comercio local se move unido, é capaz de mobilizar á 
veciñanza e xerar ilusión. Que esta campaña fose ademais recoñecida 
pola Xunta de Galicia como unha das cinco mellores de Galicia e 
finalista nos Premios Comercio Galego é un orgullo colectivo que 
pertence a todas e cada unha das empresas que forman parte da ABE.

Tamén foi un ano especial polos Premios ABE, que acadaron unha 
asistencia récord e que se consolidan como un punto de encontro para 
recoñecer o esforzo, a traxectoria e o compromiso do empresariado 
local. Do mesmo xeito, o crecemento no número de empresas 
asociadas con΋rma que cada vez máis negocios ven na ABE unha 
ferramenta útil para avanzar xuntos.

Máis alá das cifras, este ano serviunos para comprobar que a ABE é 
hoxe unha asociación viva, próxima ás empresas e cunha voz cada vez 
máis escoitada. Unha entidade que dialoga coas administracións, que 
propón, que reivindica e que non renuncia a mellorar as condicións 
nas que desenvolven a súa actividade as empresas de Boiro.

O futuro preséntase con desafíos importantes. Sabemos que quedan 
moitas cousas por facer, como avanzar na dixitalización, seguir apos-
tando polo consumo local, atraer novos proxectos empresariais ou 
lograr algo tan necesario como o chan industrial que permita que as 
empresas medren sen ter que marchar fóra.

Afrontamos esta nova etapa coa ilusión de quen cre no que fai e coa 
responsabilidade de representar a un colectivo clave para o desen-
volvemento económico e social da nosa vila. Seguiremos traballando 
con ambición, pero tamén con proximidade, para que a ABE continúe 
sendo un apoio real para as empresas asociadas e unha peza activa 
no futuro de Boiro.

XUNTA DIRECTIVA

PRESIDENTE

Daniel García
Baldani Concept Store

VICEPRESIDENTE

Javier Caamaño
Mascolor Comunicación

SECRETARIO

Santiago Cajaraville
Natisán Regalos y Decoración

TESOUREIRO

Jesús Santamaría
A Pousada da Galiza Imaxinaria

VOGAIS

Cristian Lago
The Gin Lab

Luis Sueiro
Logística Sueiro Trans

Oscar España
Construcciones España y Fernández

Fátima Treus
Princesas y príncipes

EQUIPO TÉCNICO

XERENCIA

Tomás Estévez
Licenciado en ADE

ADMINISTRACIÓN

María Piñeiro
Tecnico superior en Admin. e Finanzas

PROXECTOS NOS QUE PARTICIPAMOS

	■ REDIC

	■ RUEPPS

	■ REDE EUSUMO

	■ REDE DE COMERCIOS NO CAMIÑO

	■ GENERACIÓN D

	■ VOLUNTARIADO DIXITAL

	■ ALIANZA GALEGA POLO CLIMA

	■ TURISMO RESPONSABLE

	■ SELLO CULTURA Y MECENAZGO

	■ COMPRA DO NOSO

	■ COMERCIO GALEGO

	■ XUVENTUDE MENTORING

comercio
ALUZZINE

ATLEET BOIRO - DEPORTES SEñOR BALóN

ATMÓSFERA SPORT BOIRO - BRINCOS

AUTORECAMBIOS BARBANZA

BALDANI CONCEPT STORE

BAMBI MODA INFANTIL

BARCALA ELECTRODOMÉSTICOS

BICO DE XEADO

BIOTERMIC COMERCIAL Y SERVICIOS

BOIRESA E HIJOS

BOIRO TENDA

BOIROFARMA

CALZADOS MARLU

CARLA MADRID - CAKES & MACARONS

CARNICERÍA AITANA BOGA ABANQUEIRO

CARNICERÍA DANI BOGA CABO CRUZ

CENOR ELECTRODOMÉSTICOS OTERO

CETÁREA ANGEL MAR

CLIC PUBLICIDADE

COMERCIAL DUARTE

COSMOS TENDAS MULTIPREZOS

CRISEL HOGAR

CRISTAGAL

DAVISAN BOIRO

DEMARKEL DECORACIÓN

DEPORTES HERMIDA - DEQUIP

DIANE ONLOOKER

DOCE OPTICOS

DROLIM

ESPAZO LECTOR NOBEL BOIRO

ESPIÑEIRA CENTRO DE JARDINERÍA

ESTACIÓN DE SERVICIO GARLOU

EURONICS CAAMAÑO

FACTORY SHOP BY JEALFER

FARMACIA CIMADEVILA

FARMACIA ENRIQUEZ

FERRECAL

FERRETERÍA M. CASAIS

FERRETERÍA TUCHO

FOLDER BOIRO

FOOT ON MARS

FRUTAS REYJOSA

GASTROLAB AROUSA

GRÁFICAS GARABAL

HERBORISTERÍA FIUNCHO

HIPERMARKET HAOMAI

INFORMÁTICA VIÑAS

JOIERÍA TEIXEIRA

JUGUETERÍAS TATINO

JULIETABEBES

LABRALIA

LIBRERÍA EL CISNE

LISVAZ

LOLITA MODA

MARXE ARTES GRÁFICAS

MASCOLOR

MERCAFRUTAS BOIRO

MERCERÍA LOREMA

MI FRUTERÍA

MICROGALIA

EMPRESAS ASOCIADAS

Ao longo de 2025 a Asociación Boirense de Empresas (ABE) segue consolidando o seu crecemento 
e ampliando a súa rede de colaboración, alcanzando xa un total de 212 empresas asociadas. Un 
papel fundamental neste impulso corresponde aos socios protectores, cuxa contribución permite 
reforzar os servizos, actividades e iniciativas da ABE en bene΋cio de todo o tecido empresarial de 
Boiro. 

socios protectores

•	 JEALSA

•	 GRUPO JJ CHICOLINO

•	 GARCÍA SÁNCHEZ

•	 ESPAÑA Y FERNÁNDEZ

“Consulta a lista completa de empresas asociadas, sempre actualizada en www.abe.gal

comercio
MINIKLASS TIENDA INFANTIL

MODA TIN

MORENIÑA

MUEBLE INFANTIL

MUEBLES MUÑIZ

MULTISERVICIOS Nº 13

NATISAN

OPTICA BARRAÑA

OPTICA TÁBORA

ORTOPEDIA TORRENTE

PACO´S MODA

PANADERÍA LA ESPIGA

PANADERIA MANUEL OURILLE

PAQUETERÍA ESPERANZA

PAQUETERÍA JOSEFINA

PEPPO MODA

POWER MUSIC

PRINCESAS Y PRÍNCIPES

PULPEIROS ARENTEIRO

PUNTO DE FUGA

QUALITY IMPRESIÓN

RECAMBIOS TRIÑANES

RULES

SARGADELOS BARBANZA - JELOAL

STIMMUG STORIES

SUPERMERCADO CLAUDIO - A TENDA DE 
PEPA

SUPERMERCADO MERCAMÁS

TELCA DISTRIBUIDOR OFICIAL DE R

TIENDAS PILLADOS

TREMENDA MODA

VÉXOTE CENTRO OPTICO

ZAPATERÍA CELIA

ZAPATERÍA DESCALCIÑOS

comercio - praza
ALIMENTACIÓN TERESA - SECRETO 
GALLEGO

BORDADOS LA ABUELA

CARNICERÍA CARLOS

CARNICERÍA MONCHO BOGA

CARNICERIA O JALO

CONGELADOS DIGNA

MERCERÍA LOLECHA

construción
CONSTRUCCIONES LOJO SIEIRA

CONSTRUCCIONES NIETO LOJO

CONSTRUCCIONES NOSA

ESPAÑA Y FERNÁNDEZ

FUENTES ESPERANTE EMPRESA CONSTR.

construción naval
ASTELEIROS TRIÑANES DOMINGUEZ

ASTILLEROS MANUEL SÁNCHEZ TORRADO

derivados construción
ABC BOIRO

ALFONSO LAÍÑO

ATELIER MOBILIARIO

COAXIAL SERVICIO TÉCNICO

FERDOBA

FERRALLA CALO´S

FRIBOIRO

HORMIGONES DE BOIRO

INSTALACIONES FONTAMI

J. F. BAÑOS

MADERAS VALENTÍN

MARMOLERÍA GARCÍA

PESADO BARBANZA

PRADAIRO MOBLES

REFORMAS TINTE

TALLERES GARCIA ESPAÑA

TECNIFON

hostalaría
A POUSADA DA GALIZA IMAXINARIA

A TERRAZA DO FURANCHO

ABADÍA DE SAN ENRIQUE

ALDEA OS MUÍÑOS

BAR A TABERNA (CAMPING BARRAÑA)

BELTANE NEOTABERNA

BRIATTORE

CAFÉ BAR CASTELAO

CAFÉ BAR OS FORNOS

CAFÉ LITERARIO ÁGORA

CAFETERÍA BARBANTIA

CAFETERÍA YORK

CASA DA POSTA DE VALMAIOR

CERVECERÍA BOTAVARA

CERVECERÍA GILLIGAM´S - LAGARTO 
BEACH BAR

FARMASSIA BAR

GINLAB

HOSPEDAJE-RESTAURANTE LOS TRILLIZOS

HOSTAL MIRAMAR

LA ATLÁNTICA CAFÉ-BAR

PIZZERIA ADRIA

PUB GAVÁ

PUB TSUNAMI

RESTAURANTE - ASADOR ARUME

RESTAURANTE A DE FURIA

RESTAURANTE ALBORADA

RESTAURANTE BAHÍA

RESTAURANTE CHICOLINO

RESTAURANTE MOANIN

UTTAP 3.CATORCE

industria
ASOC. PROD. MEXILLOEIROS DE CABO 
(ASMECRUZ)

BIOEUROPE

CONSERVAS RIANXEIRA

EGALSA

GRUPO J.J. CHICOLINO

QUERCUS

RÍO BLANCO

TALLERES JOSÉ SUÁREZ

TECNOLOGÍA MAHERFE

servizos
A FIESTRA FOTOGRAFÍA

A.P.D. ECONOMISTAS Y ABOGADOS

ACADEMIA ARCA

ACENTO HOME STAGING

ARESTORA CONSULTORES

AROUSA CAMPER

ASOCIACIÓN AMICOS

AUTOESCOLA MARTIÑO

AUTOS R.OUTEIRAL

BANCO MEDIOLANUM BOIRO

BARBANZ HAIR

BIA GALICIA

BIVES TOUR

BOIROTRAVEL

CASTRO² AVOGADAS

CHARLATANA S.COOP.GALEGA

CLINICA DEL PIE OSCAR MAYÁN

CLÍNICA DENTAL PÉREZ GARCÍA

CLÍNICA DENTAL REBECA OZORES

CLINICA VIONTA

CLUB NÁUTICO BOIRO

CONCERTI

COREGAL

DÍXOME ASESORÍA EN TELECOMUNICA-
CIÓNS

ESTUDIO DE PINTURA PAOLA GARCIA PAZ

GIMNASIO OZONO

GLS BOIRO

HERMO DENTAL

HISPANIA SEGURIDAD

INMOBILIARIA MIRABEN

INMOBILIARIA O CRUCEIRO

KRACIA

LB EQUIPO ESTÉTICO

LOGÍSTICA SUEIRO TRANS S.L.

MOAI INTERIORISMO

MUNDI CASA

PABLO CHOUZA FOTOGRAFÍA E AUDIOVI-
SUAL

PATRICIA GONZALEZ ABOGADA

RECTIFICADOS BARBANZA

REGUEIRA VAZQUEZ ASESORES

RESGALSA

SEGUROS GARCIA SÁNCHEZ

SHEYLA FIGUEROA

STUDIO A4

TAXI 5 BOIRO

TINTORERIA A CAMELIA

TRIÁNGULO DE AMOR BIZARRO

TRIWUS

XESTIÓN BOIRO ASESORES

Renovación do convenio de 
colaboración con Patricia 

González Romero, avogada
XANEIRO

A Asociación Boirense de Empresas renovou por 
un ano máis o seu convenio de colaboración 
con Patricia González Romero, garantindo ás 
empresas asociadas unha primeira consulta 
gratuíta e un desconto do 15 % sobre o arancel 
oficial do Colexio de Avogados da Coruña. 
O acordo reforza o apoio xurídico ao tecido 
empresarial, especialmente no ámbito do 
dereito mercantil e na reclamación de impagos.

Agradecemento ás empresas 
socias protectoras

XANEIRO

A entidade expresou publicamente o seu 
agradecemento ás empresas socias protectoras 
polo seu compromiso continuado durante 2024, 
destacando o retorno publicitario acadado 
a través das campañas de promoción e a 
visibilidade das súas marcas nas distintas accións 
desenvolvidas ao longo do ano.

ACTIVIDADES REALIZADAS

Colaboración coa Xunta 
de Galicia no programa 

Formación Dixital
XANEIRO

A asociación iniciou unha colaboración coa Xunta 
de Galicia para difundir o programa Formación 
Dixital, unha iniciativa gratuíta, en liña e titorizada 
orientada á mellora das competencias dixitais 
das empresas asociadas e da cidadanía en xeral, 
incluíndo o acceso á certi΋cación o΋cial ComDix.

Campaña de San Valentín 
con sorteo de caixas doces

FEBREIRO

Con motivo de San Valentín, púxose en marcha 
unha campaña especial para premiar a ΋delidade 
da clientela, cun sorteo de cinco caixas doces 
elaboradas para a ocasión. A iniciativa superou 
os 1.100 tíckets rexistrados, o que supuxo un 
incremento signi΋cativo respecto da mesma 
campaña do ano anterior.

Colaboración coa XXII Regata 
Contra o reloxo do Club 
de Remo Cabo de Cruz

FEBREIRO

A asociación colaborou un ano máis co Club de 
Remo Cabo de Cruz na XXII Regata Contrarreloxo 
#somosboiro, achegando premios para o 
concurso de ergómetro e reforzando o seu 
compromiso co deporte e coa vida social do 
municipio.

Almorzo formativo sobre 
axudas ao comercio (CO300C)

FEBREIRO

Organizouse un novo Almorzo ABE para 
informar ás empresas sobre as axudas ao 
comercio recollidas na orde CO300C, centradas 
na dixitalización, a e΋ciencia enerxética e a 
modernización dos establecementos. A xornada 
favoreceu tamén o intercambio de experiencias 
e o networking entre asistentes.

Campaña especial do Día 
do Pai con caixas gourmet

MARZO

Con motivo do Día do Pai, a ABE desenvolveu 
unha campaña promocional cun sorteo de cinco 
caixas gourmet, logrando un aumento do 23 
% nos tíckets rexistrados respecto ao período 
previo e demostrando a e΋cacia destas accións 
para dinamizar o comercio local.

Daniel García, reelixido 
presidente da ABE

MARZO

A Asemblea Xeral da ABE rati΋cou a reelección 
de Daniel García como presidente para un novo 
mandato de dous anos, aprobando tamén as 
contas de 2024 e presentando a nova identidade 
da asociación tras o cambio de denominación 
a Asociación Boirense de Empresas.

Novo proxecto audiovisual 
para profesionalizar as 

redes sociais da ABE
MARZO

A ABE puxo en marcha un proxecto de seis 
meses para mellorar a súa presenza en redes 
sociais, da man da axencia Kracia, apostando 
por contidos audiovisuais profesionais e unha 
estratexia dixital máis sólida en bene΋cio dos 
negocios asociados.

Campaña de primavera 
“Ola Primavera!”

ABRIL

A campaña de primavera pechou cun balance 
moi positivo, superando os 2.000 tíckets 
rexistrados e culminando cunha gran festa de 
compras na rúa, con actividades lúdicas e a 
presentación do novo catálogo de premios do 
sistema de ΋delización.

Presentación do novo 
Catálogo de Premios

ABRIL

Presentouse o Catálogo de Premios renovado, 
poñendo en valor os datos récord do sistema 
de fidelización, con máis de 4.200 persoas 
usuarias activas e miles de tíckets rexistrados, 
consolidándose como unha ferramenta clave 
para incentivar o consumo local.

Participación no Plan 
Estratéxico do Comercio 

de Galicia 2025–2030
ABRIL

A entidade participou na presentación do Plan 
Estratéxico do Comercio de Galicia 2025–2030, 
achegando propostas nas mesas de traballo 
previas e rea΋rmando o seu compromiso coa 
modernización e a competitividade do comercio 
de proximidade.

Campaña do Día da Nai 
con Caixas Benestar e 
selo de produto local

ABRIL

Lanzouse unha campaña especial polo Día da 
Nai cun sorteo de Caixas Benestar e a creación 
dun selo que garante que todos os premios 
proceden de empresas asociadas, reforzando o 
compromiso coa economía circular e o produto 
local.

“FÁLAME SEMPRE”: 11 EDICIÓNS 
IMPULSANDO CREATIVIDADE E EMPRESA

ABRIL

No mes de abril celebrouse a 11ª edición de 
“Fálame Sempre”, un encontro plenamente 
consolidado dentro do ecosistema empresarial 
de Boiro. O evento, desenvolvido no seu 
característico formato Pecha Kucha, ateigou o 
salón de actos da ABE e contou coa participación 
de proxectos empresariais de distintos sectores, 
que compartiron experiencias, traxectorias e 
reΌexións arredor da creatividade, a innovación 
e o emprendemento.

Ao longo da xornada, as persoas participantes 
puideron coñecer iniciativas inspiradoras, 
establecer contactos e intercambiar ideas nun 
ambiente dinámico e participativo. Esta edición 
rea΋rmou a aposta da asociación por xerar 
espazos de inspiración, conexión e aprendizaxe 
compartida, fortalecendo a comunidade 
empresarial local e fomentando unha cultura 
de colaboración.

Difusión do novo catálogo 
de premios mediante 
buzoneo informativo

MAIO

Realizouse unha acción de buzoneo con 4.000 
folletos nos domicilios de Boiro para dar a 
coñecer o novo catálogo de premios do sistema 
de ΋delización, reforzando a visibilidade do 
programa e incentivando a participación da 
veciñanza.

Impulso á inclusión 
e á responsabilidade 

social empresarial
MAIO

Reforzouse o compromiso social colaborando 
no Campionato Barista de Educación Especial, 
apoiando iniciativas de inclusión e visibilizando 
o papel das empresas locais na construción 
dunha sociedade máis igualitaria.

Recoñecemento á 
calidade turística das 
empresas asociadas

MAIO

Dez empresas asociadas foron recoñecidas co 
distintivo SICTED de calidade turística, poñendo 
en valor o esforzo do tecido empresarial por 
mellorar a profesionalización, a excelencia 
nos servizos e a competitividade do destino 
Barbanza Arousa.

Charla sobre ciberseguridade 
para empresas e profesionais

MAIO

Colaborouse na celebración dunha charla 
organizada pola empresa asociada García 
Sánchez, especializada en ciberseguridade, na 
que preto de 50 asistentes recibiron pautas 
prácticas para protexer os seus negocios fronte 
aos riscos dixitais.

MESA REDONDA SOBRE EMPRENDEMENTO 
NA FEIRA DE EMPREGO DE BOIRO

MAIO

A Asociación Boirense de Empresas participou 
activamente na Feira de Emprego de Boiro coa 
organización dunha mesa redonda centrada 
no emprendemento. Na sesión interviñeron 
tres empresas asociadas que se atopan 
en distintos momentos do seu proceso de 
maduración, ofrecendo ás persoas asistentes 
unha visión realista e complementaria do día 
a día empresarial.

A través das súas experiencias, abordáronse 
cuestións clave como os inicios dun proxecto 
empresarial, os retos da consolidación e a 
evolución das empresas ao longo do tempo. A 
actividade permitiu achegar o emprendemento 
á cidadanía dende unha perspectiva práctica, 
próxima e baseada en exemplos reais do tecido 
empresarial local.

Compras con corazón, 
entre as cinco mellores 

campañas de dinamización 
comercial de Galicia

MAIO

A Xunta de Galicia seleccionou a campaña “Boiro, 
compras con corazón” como unha das cinco 
mellores iniciativas de dinamización comercial 
extraordinaria de Galicia, recoñecendo o seu 
carácter innovador e o impacto no comercio 
local.

Sinatura de convenio de 
colaboración con BARBANTEA

MAIO

Formalizouse un acordo de colaboración con 
BARBANTEA para desenvolver accións de 
sensibilización empresarial arredor do Trastorno 
do Espectro Autista, promovendo boas prácticas 
de inclusión e reforzando a colaboración entre 
empresas e entidades sociais do municipio.

O comercio de Boiro 
reΌexiona sobre 

inclusión e autismo
MAIO

A finais de maio, a sede da asociación 
acolleu a charla “Coñecendo o Autismo: unha 
oportunidade para mellorar o teu negocio e o teu 
equipo”, impartida por Milagros Torrado Cespón, 
na que se abordaron mitos, boas prácticas na 
atención comercial e o valor da diversidade nos 
equipos de traballo.

Unha veciña de Boiro gaña 
250 € na campaña “Días 

Azuis do Comercio Galego”
MAIO

Anabel Calo Rodríguez resultou premiada cunha 
tarxeta regalo de 250 € tras realizar unha compra 
no establecemento boirense A Panoleta, no 
marco da campaña autonómica Días Azuis 
do Comercio Galego, orientada a fomentar o 
consumo no comercio de proximidade.

As pequenas empresas 
fórmanse para competir 

na era dixital
XUÑO

O 5 de xuño celebrouse un novo almorzo 
formativo centrado na transformación dixital das 
pequenas empresas. Baixo o título “El pequeño 
debe soñar siempre en grande”, compartíronse 
claves prácticas sobre estratexia dixital, presenza 
en liña e medición de resultados.

A Noite Aberta Boiro 2025 
bate récords de participación

XUÑO

O sábado 7 de xuño, a Noite Aberta Boiro encheu 
as rúas de actividade e ambiente comercial, 
con máis de 30 negocios participantes, 
consolidándose como a edición máis exitosa 
desta iniciativa.

Familias reais protagonizan 
unha nova campaña a 

favor do consumo local
XUÑO

Presentouse unha campaña de concienciación 
sobre o consumo local protagonizada por familias 
reais de Boiro, con fotografías e mensaxes 
distribuídas en rúas, web e redes sociais, 
complementada cun concurso participativo 
para a cidadanía.

Campaña “Sabías 
que?” para visibilizar os 

servizos da entidade
XUÑO

Púxose en marcha a campaña “Sabías que?”, 
destinada a dar a coñecer de forma próxima 
e visual os servizos e proxectos ofrecidos ás 
empresas asociadas, destacando a creación de 
contidos audiovisuais profesionais para redes 
sociais.

Estrea da nova web 
corporativa

XUÑO

Presentouse a nova páxina web www.abe.gal, 
cun deseño máis moderno, accesible e orientado 
ao servizo, integrando ferramentas como o 
sistema de ΋delización, a área de socios e a 
inscrición en actividades.

Adhesión á campaña 
#SerESentir

XUÑO

Formalizouse a adhesión á campaña #SerESentir 
da Deputación da Coruña, reafirmando o 
compromiso coa diversidade, a igualdade e os 
dereitos do colectivo LGTBQIA+.

Récord histórico de 
participación nas 

“Quincenas Fantásticas”
XULLO

A campaña estival acadou cifras récord, con 
2.000 tíckets rexistrados na primeira quincena 
e 2.395 na segunda, consolidándose como 
unha das accións de verán máis e΋caces para 
dinamizar o consumo local.

Implantación do sistema 
dixital de reclamacións 

mediante código QR
XULLO

Impulsouse a implantación do novo sistema de 
reclamacións dixitais promovido pola Xunta de 
Galicia, ofrecendo acompañamento, tramitación 
e materiais aos establecementos adheridos.

Colaboración con BoiroMotos 
cunha achega de tres lotes de 
agasallos que foron sorteados 

entre as persoas inscritas.
XULLO

A ABE quixo apoiar así unha das actividades que 
máis xente atrae á vila, contribuíndo a crear 
ambiente e a dinamizar o comercio e a hostalaría 
locais. “Eventos coma este teñen un impacto moi 
positivo nas empresas do municipio, e por iso 
desde ABE estamos encantados de colaborar”, 
sinalan desde a asociación.

Colaboración coa Exaltación 
do Mexillón de Cabo de Cruz

AGOSTO

Colaborouse coa XVII Exaltación do Mexillón de 
Cabo de Cruz, apoiando unha cita gastronómica 
e cultural clave e animando á participación da 
hostalaría local.

Participación no 
Boviño Wine Fest

AGOSTO

A entidade sumouse como colaboradora 
ao Boviño Wine Fest, achegando bolsas 
promocionais e sorteando un bono ABE de 50 
€, vinculando eventos culturais e gastronómicos 
coa promoción do comercio local.

Edición exprés da campaña 
“Stocks Fora Boiro”

AGOSTO

Organizouse unha edición especial da campaña 
“Stocks Fora Boiro” para dar saída ás últimas 
rebaixas de verán, combinando descontos, 
publicidade dixital e dobre puntuación no 
sistema de ΋delización.

“BOIRO, COMPRAS CON CORAZÓN”, A CAMPAÑA 
MÁIS AMBICIOSA DA HISTORIA DA ENTIDADE

AGOSTO

Durante o mes de agosto desenvolveuse 
“Boiro, Compras con Corazón”, a campaña 
de dinamización comercial máis ambiciosa da 
historia da ABE, recoñecida pola Xunta de Galicia 
como unha das cinco mellores iniciativas de 
comercio de toda Galicia.

Ao longo de oito días, Boiro transformouse nun 
gran espazo de lecer, cultura e compras, cun 
programa integral que combinou incentivos ao 
consumo, actuacións diarias de primeiro nivel, 
actividades infantís, degustacións gastronómicas 

e animación continua nas rúas. O gran sorteo 
΋nal de 5.000 € en vales de compra, conducido 
polo dúo Mofa e Befa, reuniu a máis de 4.000 
persoas na Praza do Concello.

O balance da campaña foi histórico: miles de 
rifas trocadas, centos de agasallos repartidos e 
unha participación cidadá masiva que marcou 
un antes e un despois na dinamización comercial 
do municipio, consolidando un modelo de acción 
ambicioso, participativo e altamente e΋caz.

A web convértese en 
aplicación móbil (PWA)

SETEMBRO

Deuse un novo paso na dixitalización ao 
converter a web nunha aplicación web 
progresiva, facilitando o acceso ás campañas 
e ao rexistro de compras, cunha media superior 
ás 5.000 visitas mensuais.

Campaña solidaria “Volta ao 
cole: Cada compra suma”

SETEMBRO

Lanzouse unha campaña solidaria en 
colaboración coa Cruz Vermella de Boiro, 
vinculando as compras rexistradas a unha 
doazón para a adquisición de material escolar. 
Gracias ao elevado número de rexistros 
acadouse unha doazón de 400€, e ademais 
sorteouse un portatil entre os clientes que 
participaron.

Incorporación ao Mapa de 
Capacidades Dixitais de Galicia

OUTUBRO

A Asociación Boirense de Empresas converteuse 
na primeira asociación da comarca en 
incorporarse ao Mapa de Capacidades Dixitais 
de Galicia, reforzando o seu posicionamento 
como entidade innovadora e referente na 
transformación dixital do tecido empresarial.

Colaboración no I Gran 
Foro de Innovación e 

Emprendemento en Santiago
OUTUBRO

A entidade colaborou no I Gran Foro de 
Innovación e Emprendemento celebrado 
en Santiago de Compostela, un encontro de 
referencia organizado pola APD e a Xunta 
de Galicia no marco do programa Capacita 
Directivos. O evento reuniu arredor de 300 
asistentes e máis de trinta poñentes de empresas 
líderes e startups innovadoras, ofrecendo ás 
empresas asociadas a posibilidade de asistir de 
balde mediante invitacións exclusivas.

Boiro énchese de actividade 
coa campaña MercaNaVila

OUTUBRO

Boiro viviu unha intensa semana de dinamización 
comercial coa campaña MercaNaVila, impulsada 
pola Deputación da Coruña coa colaboración do 
Concello de Boiro e da ABE. A iniciativa permitiu 
descargar bonos de 100 € para gastar no 
comercio local e complementouse cunha forte 
presenza da asociación na rúa mediante unha 
jaima informativa, onde se axudou á veciñanza 
a activar os bonos. Ademais, organizáronse 
actividades familiares e de lecer que converteron 
as rúas da vila nun espazo vivo, reforzando o 
papel do comercio local como motor económico 
e social.

“Truco ou trato no 
comercio local” anima o 

Halloween en Boiro
NOVEMBRO

Con motivo do Halloween, púxose en marcha 
a campaña “Truco ou trato no comercio local” 

co obxectivo de incentivar as compras nos 
establecementos da vila e crear ambiente nas 
rúas. A acción incluíu o reparto de bolsas de 
piruletas entre os comercios asociados e unha 
campaña en redes sociais cun sorteo de cestas 
de caramelos.

Campaña especial co 
Magosto de Boiro 2025

NOVEMBRO

Con motivo do Magosto de Boiro 2025, a ABE 
sumouse ás actividades organizadas pola Cruz 
Vermella e o Concello cunha campaña especial de 
dinamización comercial. Durante a ΋n de semana 
do 14 ao 16 de novembro, as compras realizadas 
nos negocios asociados participaron no sorteo 
dun lote de produtos típicos do Magosto. A 
acción complementouse coa vixencia dos Bonos 
MercaNaVila, convertendo a celebración nunha 
oportunidade para impulsar o consumo local e 
fomentar a vida social e comercial da vila.

57 empresas participan 
nun almorzo formativo 

sobre VERIFACTU
NOVEMBRO

Celebrouse unha nova edición dos Almorzos 
ABE centrada na implantación da normativa 
VERIFACTU, cunha elevada participación de 57 
empresas. A sesión foi impartida por Daniel 
Cerqueiro, CMO de Docuten, quen explicou de 
forma práctica as obrigas e implicacións da nova 
normativa para autónomos e pemes. A xornada 
combinou contido técnico, resolución de dúbidas 
reais e un almorzo networking, consolidando 
este formato como referente formativo na 
comarca.

Adhesión á campaña DE 
FRONTE e conversión 

en Punto Violeta
NOVEMBRO

Con motivo do 25N, Día Internacional para a 
Eliminación da Violencia contra as Mulleres, a 

entidade rea΋rmou o seu compromiso contra 
a violencia machista sumándose un ano máis á 
campaña DE FRONTE da Deputación da Coruña. 
Ademais, deu un paso adiante ao incorporarse á 
rede de Puntos Violeta, convertendo a súa sede 
nun espazo seguro e sensibilizado, preparado 
para ofrecer información, acompañamento e 
acceso a recursos ás mulleres que o poidan 
precisar.

BLACK FINDE BOIRO 
impulsa as compras 

locais e a vida nas rúas
NOVEMBRO

Os días 28 e 29 de novembro celebrouse o 
BLACK FINDE BOIRO baixo o lema “Creando 
comunidade, mercando local”. Máis de 30 
negocios ofreceron descontos especiais, 
combinados cos Bonos MercaNaVila, xerando 
unha forte atracción de clientela local e visitante. 
A iniciativa completouse con actividades 
familiares como o tren infantil, reparto de 
palomitas e animación musical, convertendo 
Boiro nun espazo dinámico e atractivo durante 
toda a ΋n de semana.

FINALISTA NOS PREMIOS DO COMERCIO GALEGO 2025
NOVEMBRO

No mes de novembro, a Asociación Boirense 
de Empresas foi seleccionada como finalista 
nos Premios do Comercio Galego 2025, na 
categoría de Comercio Dinamización, grazas á 
campaña “Boiro, Compras con Corazón”.

A presenza da entidade na gala, cunha ampla 
representación institucional e empresarial, 

serviu para poñer en valor o traballo colectivo 
desenvolvido polo tecido económico de Boiro. 
Aínda que o premio non recaeu ΋nalmente na 
asociación, a nominación supuxo un importante 
recoñecemento ao modelo de dinamización 
impulsado e reforzou o seu posicionamento e 
visibilidade a nivel galego.

GALA DOS PREMIOS ABE 2025, 
A MÁIS MULTITUDINARIA DA SÚA HISTORIA

NOVEMBRO

A Gala dos Premios ABE 2025 converteuse 
na edición máis multitudinaria ata a data, con 
máis de 200 asistentes, consolidándose como 
a gran cita anual do empresariado boirense. 
O evento combinou recoñecemento, humor 
e convivencia, contando coa participación de 
David Amor como presentador.

Durante a gala entregáronse os premios a 
Mellor Comercio, que recaeu na Librería El 
Cisne; Mellor Empresa, para Bar Os Fornos; 
e o Premio de Honra ABE, outorgado a José 
Outeiral. O presidente, Daniel García, realizou 
un balance dun ano histórico marcado polo 
crecemento da asociación, o éxito das campañas 
de dinamización e a elevada participación das 
empresas asociadas.

Presentación da campaña 
solidaria “Doa un Sorriso 2025”

DECEMBRO

A ABE colaborou na campaña solidaria “Doa un 
Sorriso 2025”, impulsada pola Clínica Dental 
Rebeca Ozores xunto con Cáritas e Cruz 
Vermella. A iniciativa, desenvolvida do 2 ao 13 
de decembro, tivo como obxectivo a recollida 
de alimentos, produtos de hixiene e doazóns 
económicas para familias en situación de 
vulnerabilidade, reforzando o papel do comercio 
local como axente social comprometido coa 
solidariedade e a cohesión comunitaria.

Peche da maior campaña 
dixital da historia da entidade

DECEMBRO

Concluíuse a maior campaña dixital realizada 
ata o momento no ámbito asociativo local, 
cunha participación de 112 empresas e a 
creación de máis de 50 vídeos promocionais. 
Desenvolvida entre marzo e outubro, a acción 

acadou 1,62 millóns de impresións en Facebook 
e Instagram, incrementando de forma notable a 
visibilidade do tecido empresarial e fortalecendo 
as redes sociais da asociación como ferramenta 
estratéxica de promoción, comunicación e 
dinamización económica.

Entrega da Axenda 2026 
e do primeiro calendario 

o΋cial da entidade
DECEMBRO

Entregouse ás empresas asociadas a Axenda 
2026, que inclúe información de interese sobre 
a actividade da Asociación e unha recompilación 
de fotografías das iniciativas máis destacadas 
desenvolvidas ao longo do ano, co obxectivo de 
reforzar a comunicación interna e o sentimento 
de pertenza.

Como principal novidade, presentouse tamén o 
primeiro calendario o΋cial da ABE, que incorpora 
un debuxo orixinal realizado por Andrés Camilo 
Noal, alumno do Taller de Debuxo e Pintura de 
Paola García Paz, empresa asociada á entidade, 
poñendo en valor o talento local.

“BOIRO, CORAZÓN DO NADAL”, UN NADAL CHEO 
DE VIDA PARA O COMERCIO LOCAL

DECEMBRO

No mes de decembro desenvolveuse a 
campaña “Boiro, Corazón do Nadal”, que se 
consolidou como unha das accións de Nadal 
máis completas e ambiciosas impulsadas pola 
ABE. A iniciativa combinou promoción comercial, 
actividades familiares e accións de carácter 
social, convertendo o Nadal nun período clave 
para a dinamización do comercio local.

Entre as principais novidades destacou a 
creación do Parque Infantil de Nadal, que 
se converteu nun espazo de encontro para as 
familias, xunto cos sorteos presenciais en vales 
de compra por importe de 3.300€. A campaña 
rexistrou unha participación moi elevada, con 
miles de visitantes, récord de rifas canxeadas 
e unha resposta moi positiva da veciñanza, 
reforzando o modelo de dinamización comercial 
desenvolvido ao longo de todo o ano.

SISTEMA DE FIDELIZACIÓN

•	 Usuarios activos: 5.166

•	 Tickets rexistrados: 40.640

•	 Premios canxeados: 282

WEB E REDES SOCIAIS

•	 Facebook: 3.946 seguidores; 1,5 millóns 
de visualizacións

•	 Instagram: 2.686 seguidores; 1,1 millóns 
de visualizacións

•	 Web: 101.000 visitas

SUBVENCIÓNS

•	 Asesoramentos realizados: 325

•	 Expedientes tramitados: 19

•	 Expedientes concedidos: 18

•	 Inversión total: 226.962 €

•	 Importe de axudas concedidas: 189.769 €

COMUNICACIÓN E DIFUSIÓN

•	 Circulares enviadas a socios: 247 
(taxa de apertura: 48,55 %)

•	 Newsletters enviadas a clientes: 34; 
subscritores: 581

•	 Notas de prensa enviadas: 97; 
aparicións en medios: 388

BONOS ABE: UN ACTIVO ESTRATÉXICO 
EN CONTINUO CRECEMENTO

Os Bonos ABE consolidáronse en 2025 como un dos principais activos 
estratéxicos da Asociación Boirense de Empresas e como unha ferramenta 
clave para a dinamización do comercio e dos servizos locais. Dende a súa 
creación no ano 2020, este sistema non deixou de medrar, ampliando o seu 
impacto tanto entre a clientela particular como no ámbito empresarial.

Durante este último ano, os datos acadados con΋rman o éxito e a madurez 
do modelo, cunha elevada aceptación e un uso cada vez máis estendido:

•	 Bonos ABE vendidos (clientes particulares e aguinaldos de empresa): 
7.290 €

•	 Premios repartidos en Bonos ABE: 11.400 €

Este protagonismo reΌíctese tamén no sistema de ΋delización da ABE, onde 
o Bono ABE se posiciona como o agasallo máis demandado pola clientela. 
Dos 282 premios solicitados a través deste sistema, 121 corresponderon 
a Bonos ABE, converténdose na opción preferida polos usuarios.

Ademais do seu valor promocional e de ΋delización, os Bonos ABE supoñen 
un retorno económico directo para os negocios asociados e un motivo 
de diferenciación ante os que aínda non o son. 

Entre os bonos vendidos e os premios repartidos, o impacto foi de case 20.000 
€, unha cantidade que se reinviste integramente nos establecementos 
asociados. Deste xeito, o Bono ABE non só incentiva o consumo, senón que 
garante que o investimento permaneza no territorio e repercuta directamente 
no tecido empresarial de Boiro.

Os resultados de 2025 con΋rman que os Bonos ABE son unha ferramenta 
consolidada, con percorrido de futuro e cun papel central na estratexia da 
Asociación Boirense de Empresas.

FITOS DA 

1988	 Fundación da Asociación Boirense de Empresas (ABE).

1991	 Constitución da primeira Xunta Directiva.

1996	 Premio Dolmen de Ouro á Rua da Movida de Boiro.

1998	 Creación da Asociación de Hostalería.

2000	 Publicación do primeiro número da revista Entre Nós.

2002	 Primeira Gala do Asociacionismo.

2005	 Creación do Centro Comercial Aberto de Boiro.

2006	 Primeira edición de Boiroferta.

2009	 Primeiro foro empresarial coa 
presenza dunha ministra.

2010	 Inauguración da sede actual da ABE.

2011	 Primeiro curso o΋cial da Xunta 
para desempregadas/os.

2012	 Primeiro Pecha Kucha Boiro (inicio 
do actual Fálame Sempre).

2015	 Mención especial nos Premios Nacionais de Comercio.

2017	 Nacen os premios ABE

2019	 Accésit nos Premios Nacionais de Comercio.

2019	 Primeira entidade empresarial de España 
en acadar o selo Cultura e Mecenazgo.

2022	 Alta no rexistro de entidades 
prestadoras de servizos sociais.

2023	 Primeira entidade empresarial de España admitida 
no Pacto pola Xeneración D do Goberno de España.

2023	 Primeira entidade empresarial en ser 
admitida na Alianza Galega polo Clima.

2024	 Mención especial nos Premios Nacionais de Comercio.

2024	 A asamblea de socios aproba a nova denominación 
inclusiva Asociación Boirense de Empresas.

2025	 Compras con corazón, recoñecida pola Xunta como 
unha das cinco mellores campañas de Galicia.

2025	 Finalista nos premios do Comercio Galego.

RETOS ESTRATÉXICOS 2026

	■ Consolidar o posicionamento da ABE como entidade empresarial de referencia, 
reforzando a súa visibilidade, prestixio institucional e capacidade de liderado.

	■ Fortalecer a cohesión interna da asociación, impulsando a participación activa 
das empresas asociadas e reforzando o sentimento de pertenza e identidade 
colectiva.

	■ Continuar promovendo o consumo local como piar clave do desenvolvemento 
económico, avanzando cara a campañas máis especializadas, segmentadas 
e con impacto medible na actividade empresarial.

	■ Evolucionar a estratexia dixital da entidade, mellorando a web corporativa, o 
sistema de ΋delización e as ferramentas tecnolóxicas ao servizo das empresas 
asociadas.

	■ Manter un crecemento sostido e cualitativo do número de empresas asociadas, 
priorizando a captación de negocios aliñados cos valores e obxectivos da ABE.

	■ Reforzar o papel da ABE como interlocutor ante as administracións públicas, 
incrementando a súa capacidade de incidencia nas políticas que afectan ao 
tecido empresarial local.

	■ Integrar de maneira transversal a igualdade efectiva entre homes e mulleres 
nas accións, programas e órganos de participación da entidade.

	■ Impulsar accións de dinamización económica orientadas á atracción de 
visitantes e clientes, cun enfoque claro en resultados e retorno para as 
empresas asociadas.

	■ Intensi΋car a captación de fondos públicos e privados, maximizando as 
oportunidades de ΋nanciamento para as empresas asociadas e para a propia 
entidade.

	■ Traballar de forma coordinada coa administración local e outros axentes para 
favorecer a atracción de novos proxectos empresariais que complementen a 
oferta existente e contribúan á diversi΋cación económica de Boiro.

	■ Avanzar na diversi΋cación das fontes de ingresos da ABE, reducindo pro-
gresivamente a dependencia das subvencións públicas e fortalecendo a 
sustentabilidade ΋nanceira da entidade.

	■ Seguir incrementando o valor achegado ás empresas asociadas, a través de 
servizos útiles, asesoramento especializado e iniciativas que dean resposta 
ás súas necesidades reais.

